
1. POZIV ZA DOSTAVLJANJE PONUDA
Broj nabavke: 1017-1-1-1/19
Ovim pozivom za dostavljanje ponuda, koji će biti objavljen u „Službenom glasniku BiH” (Oglasnik javne nabavke) u petak 18.01.2019. godine, pozivate se da dostavite ponudu u otvorenom postupku za nabavku rabljenog putničkog motornog vozila kategorije M1.
Da li se predviđa zaključenje okvirnog sporazuma NE
Ponude se trebaju dostaviti na slijedeću adresu: 770. slavne brdske brigade br.15, najkasnije do 08.02.2019. godine (petak) do 09:00 h.
Ponude se otvaraju: u prostorijama uprave preduzeća na navedenoj adresi, dana 08.02.2019. godine u 09:30 h u prisustvu dobavljača koji žele prisustvovati.
Kriteriji dodjele ugovora: 
EKONOMSKI NAJPOVOLJNIJA PONUDA
Slijedeći kriteriji se primjenjuju za ocjenu ponuda:
Cijena – učešće: 40%

Uslovi i način plaćanja – učešće 20%

Godina proizvodnje – učešće: 20%

Pređena kilometraža – učešće: 20%

Ugovor će se dodijeliti dobavljaču koji je dostavio, u skladu sa zadatim kriterijima, najbolje ocijenjenu prihvatljivu ponudu.
2. OPŠTE INFORMACIJE U VEZI SA POSTUPKOM

2.1
 Pojmovi koji se koriste u tenderskoj dokumentaciji znače slijedeće:

“Ovlašteno lice / lica” – lice / lica koje/a je ugovorni organ ovlastio da djelujue/u u njegovo ime i lice / lica koje/a ima/ju pismenu punomoć da djeluje/u u ime dobavljača 

“Ugovorni organ” – JKP “Gradina” d.o.o. Donji Vakuf
“Zakon” – Zakon o javnim nabavkama Bosne i Hercegovine 

“Postupak nabavke”– postupak koji provodi ugovorni organ na osnovu ove tenderske   dokumentacije
“Podzakonski akti” – podzakonski akti koji su doneseni na osnovu Zakona; 
“Dobavljač” – svaki privredni subjekt koji može biti fizičko ili pravno lice ili grupa ponuđača koja na tržištu nudi robe i koji je/su predao/li ponudu u skladu sa tenderskom dokumentacijom
“TD” – ova tenderska dokumentacija.
2.2
 Postupak javne nabavke će se izvršiti u skladu sa Zakonom, podzakonskim aktima koji su doneseni u skladu sa Zakonom i ovom tenderskom dokumentacijom.

2.3
 Ugovor se dodjeljuje dobavljaču koji je dostavio najbolje ocijenjenu prihvatljivu ponudu.
2.4
 Ugovorni organ može poništiti postupak nabavke iz razloga propisanih Zakonom o javnoj nabavci ili zbog drugih dokazivih razloga koji su izvan kontrole ugovornog organa i nisu se mogli predvidjeti u vrijeme pokretanja postupka dodjele ugovora.

3. INFORMACIJE O UGOVORNOM ORGANU  

Ugovorni organ: JKP „Gradina“ d.o.o. Donji Vakuf
Adresa: ul.770. slavne brdske brigade br.15 70220 Donji Vakuf
Identifikacijski broj: 4236146180009
Broj bankovnog računa: 
UniCredit Bank: 3389002210687434

Privredna banka Sarajevo: 1011330000018450
Detaljna adresa za korespodenciju: 

Telefon: 030/201-134
Faks: 030/201-134
E-mail: kpgradina@bih.net.ba
Web stranica: https://jkpgradinadoo.wordpress.com
Lice koje je ovlašteno da vodi komunikaciju u ime ugovornog organa sa dobavljačima: Gekić Rijad, diplomirani pravnik

Tel. 030/201-134; Mob: 061/404-094
e-mail adresa: gekicrijad@gmail.com
4. PREDMET NABAVKE

4.1
Predmet nabavke je roba: 

 Nabavka rabljenog putničkog motornog vozila kategorije M1.
4.2 Robu treba omogućiti za preuzimanje od strane ugovornog organa na odgovarajućoj lokaciji prema izboru dobavljača.
4.5
 Dobavljačima nije dozvoljeno podugovoranje. 
5. INSTRUKCIJE ZA DOBAVLJAČE

 Način komuniciranja sa dobavljačima

5.1 Cjelokupna komunikacija i razmjena informacija (korespodencije) između ugovornog organa i dobavljača treba se voditi u pisanoj formi, na način da se ista dostavlja poštom ili lično na         adresu naznačenu u tenderskoj dokumentaciji, izuzev kada su važećim propisima ugovorni organ i ponuđač obavezni komunicirati kroz Portal e-nabavke i sistem e-Procurement. 
5.2 Posebno, komunikacija i razmjena informacija će se vršiti putem faxa ili e-maila, uz obavezu da se ista proslijedi i poštom prije isteka roka utvrđenog za dostavu informacija, odnosno ponude. 

             Priprema ponude  

5.3  Dobavljači su obavezni da pripreme ponude u skladu sa kriterijima koji su utvrđeni u ovoj tenderskoj dokumentaciji. Ponude koje nisu u skladu sa ovom tenderskom dokumentacijom će         biti odbačene kao neprihvatljive. 

5.4     Dobavljači snose sve troškove nastale na ime pripreme i dostavljanja njihovih ponuda. Ugovorni                organ ne snosi nikakve troškove dobavljača u postupku nadmetanja. 
5.5   Ponuda i svi dokumenti i korespodencija u vezi sa ponudom između dobavljača i ugovornog organa moraju biti napisani na jednom od službenih jezika u Bosni i Hercegovini. Prateći         dokumenti i štampana literatura koju dostavlja dobavljač mogu biti napisani na nekom drugom         jeziku koji se najčešće koristi u međunarodnoj trgovini, pod uslovom  da je dostavljen i         zvaničan prevod odgovarajućih poglavlja na jezik na kojem je napisana ponuda. 

5.6   Original i sve kopije ponude trebaju biti otkucani ili napisani neizbrisivom tintom. Svi listovi         ponude moraju biti čvrsto uvezani, sa označenim stranicama. Svi listovi ponude, osim        neizmijenjene odštampane literature, trebaju parafirati ili potpisati lica koja su ovlaštena da         zastupaju dobavljača. Sve dopune i izmjene ponude moraju biti čitljive i parafirane od        ovlaštenih lica. Osim toga, u slučaju da ponude dostavljaju grupe ponuđača, uz ponudu se mora        dostaviti i punomoć kojom se navedena lica ovlašćuju da predstavljaju grupu ponuđača u toku        postupka nabavke (punomoć može također sadržavati i ovlaštenje za potpisivanje ugovora). 

5.7     Ponuda treba sadržavati slijedeće dokumente: 

a)  Obrazac za dostavljanje ponude, popunjen u skladu sa šemom koja je data u aneksu 2 uz tendersku dokumentaciju; 
b) Obrazac za cijenu ponude, popunjen u skladu sa šemom koja je data u aneksu 3 tenderske dokumentacije; 
c)  Izjavu o prihvatanju općih i posebnih uslova tenderske dokumentacije koja je data u aneksu 4 tenderske dokumentacije

d) Izjavu o ispunjenosti uslova iz člana 45. stav (1) tačaka a) do d) Zakona o javnim nabavkama BiH koja je data u aneksu 5 tenderske dokumentacije

c) Izjavu o ispunjenosti uslova iz člana 47. stav (1) tačaka a) do d) i stava (4) Zakona o javnim nabavkama BiH koja je data u aneksu 6 tenderske dokumentacije

d)  Izjavu iz člana 52. Zakona o javnim nabavkama BiH koja je data u aneksu 7 tenderske dokumentacije

e) Listu povjerljivih informacija koja je data u aneksu 8 tenderske dokumentacije

5.8 Svaki  dobavljač može dostaviti samo jednu ponudu. Nije dozvoljeno da dobavljači dostave    više modaliteta ponude, niti više modaliteta za podkriterije kriterija ekonomski najpovoljnije    ponude. 
         Dostavljanje ponuda
5.10   Dobavljač će dostaviti jednu ponudu u originalu i 2 (dvije) kopije na kojima će čitko napisati:     “ORIGINAL PONUDA” i “KOPIJA PONUDE”. Ponuda i njene kopije sa pečatom i potpisom         trebaju biti zapečaćene u jednoj neprovidnoj koverti i sa imenom i adresom dobavljača, na kojoj će pisati slijedeće riječi: “Ponuda za otvoreni postupak javne nabavke rabljenog putničkog motornog vozila kategorije M1 – ne otvarati do 08.02.2019. godine do 09.30 sati”.
          Izmjena ili povlačenje ponuda
 5.11 Dobavljači mogu izmijeniti ili povući svoje ponude pod uslovom da se izmjene ili povlačenje ponude dogodi prije isteka roka za dostavljanje ponuda. Ugovorni organ mora biti obaviješten u pisanoj formi i o izmjenama i o povlačenju ponude. Osim toga, na koverti u kojoj se nalazi izjava dobavljača treba pisati slijedeće: “IZMJENA PONUDE” ili “POVLAČENJE PONUDE”.

          Računanje cijene 

5.12  Dobavljač treba popuniti obrazac za dostavljanje ponude i obrazac za cijenu ponude koji se        nalaze u prilogu ove tenderske dokumentacije, uz naznaku roba koje će biti dostavljene, zemlju        njihovog porijekla, količinu i cijenu.
5.13   Sve cijene trebaju biti navedene u KM, uključujući i pripadajuće indirektne poreze. Izuzetno, ako je tenderskom dokumentacijom omogućeno da se cijene navode i u drugoj valuti, navedeni        iznos će se preračunati u KM po kursu koji utvrđuje Centralna banka Bosne i Hercegovine na        dan otvaranja ponuda i zadržati po istom kursu sve do isteka perioda važenja ponude.

5.14 Dobavljač će navesti u rasporedu cijena jediničnu cijenu (tamo gdje to odgovara) i ukupan iznos ponude za robe koje se nude.
5.15  Ponuđena cijena roba treba uključivati sve obaveze vezane za tu robu, a naročito: 

a)
sve carinske obaveze ili poreze na uvoz i prodaju ili druge poreze koji su već plaćeni ili koji se mogu platiti na komponente i sirovine koje se koriste u proizvodnji ili sastavljanju roba;
b)
sve carinske obaveze ili poreze na uvoz i prodaju ili druge poreze koji su već plaćeni na direktno uvezene komponente koje se nalaze ili će se nalaziti u toj robi; 

c)  sve pripadajuće indirektne poreze, poreze na prodaju i druge slične poreze na gotove proizvode koji će se trebati platiti u Bosni i Hercegovini, ako ovaj ugovor bude dodjeljen;
d)
cijenu prijevoza;
e)
osiguranje;
f)    cijenu popratnih (dodatnih) usluga navedenih u TD;   
          g)   drugi troškovi.
5.16 Cijena koju navede dobavljač neće se mijenjati u toku izvršenja ugovora i ne podliježe bilo         kakvim promjenama, ukoliko nije drugačije određeno u tenderskoj dokumentaciji. Ugovorni organ će kao neprihvatljivu odbiti onu ponudu koja sadrži cijenu koja se može prilagođavati, a koja nije u skladu sa ovim stavom.
                Mjesto, datum i vrijeme prijema ponuda

5.17
Ponude se trebaju dostaviti na slijedeću adresu: 770. slavne brdske brigade br.15.
5.18 Rok za dostavljanje ponuda ističe 08.02.2019. godine u 9:00 sati. Ponude koje su dostavljene po isteku ovog roka će biti vraćene dobavljaču neotvorene. U ponude koje su pristigle nakon isteka roka za dostavljanje ponuda biti će ubrojane sve ponude koje stignu poštom nakon 9:00 sati dana 08.02.2019. godine.
             Mjesto, datum i vrijeme otvaranja ponuda

5.19 Javno otvaranje ponuda će se održati 08.02.2019. godine u 9:30 sati, u prostorijama ugovornog organa, sala uprave preduzeća. Dobavljači ili njihovi predstavnici mogu prisustvovati otvaranju ponuda. Informacije koje se iskažu u toku javnog otvaranja ponuda će se dostaviti svim dobavljačima koji su u roku dostavili ponude.
                Period važenja ponuda 
5.24 Ponude moraju važiti do 09.04.2018. godine (minimalno 60 dana nakon otvaranja, odnosno do završetka svih propisanih procedura koje prethode zaključenju ugovora). Sve dok ne istekne period važenja ponuda, ugovorni organ ima pravo da traži od dobavljača u pisanoj formi da produže period važenja njihovih ponuda do određenog datuma. Dobavljači mogu odbiti takav zahtjev, a da time ne izgube pravo na garanciju za ponudu. Dobavljač koji pristane da produži period važenja svoje ponude i o tome u pisanoj formi obavijesti ugovorni organ, produžit će period važenja ponude i dostaviti produženu garanciju za ponudu. Ponuda se ne smije mijenjati. Ako dobavljač ne odgovori na zahtjev ugovornog organa u vezi sa produženjem perioda važenja ponude ili ne dostavi produženu garanciju za ponudu, smatrat će se da je dobavljač odbio zahtjev ugovornog organa. U tom slučaju  ugovorni organ odbacuje ponudu.

6. KVALIFIKACIJA 

             Kriteriji za učešće i potrebni dokazi

6.1
U skladu sa čl. 44 – 52. Zakona, dobavljači trebaju ispunjavati slijedeće uslove:

a)  da nema smetnji za njihovo učešće u smislu odredbe člana 45. Zakona;
b) da imaju pravo na obavljanje profesionalne djelatnosti i/ili da su registrovani u relevantnim profesionalnim ili trgovačkim registrima u smislu odredbe člana 46. Zakona;
c)  da njihovo ekonomsko i finansijsko stanje garantuje uspješnu realizaciju ugovora u smislu odredbe člana 47. Zakona;
d)  da njihova tehnička i profesionalna sposobnost garantuje uspješnu realizaciju ugovora u smislu odredbe člana 48. i 49. Zakona;
6.2 
U skladu sa članom 45. Zakona, ponuda će biti odbijena ako je dobavljač:

a)   u krivičnom postupku osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u BiH ili zemlji u kojoj je registrovan;
b)
pod stečajem ili predemetom stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u BiH ili zemlji u kojoj je registrovan;
c)
propustio ispuniti obaveze u vezi sa plaćanjem penzijskog i invalidskog osiguranja I zdravstvenog osiguranja, u skladu sa važećim propisima u BiH ili zemlji u kojoj je registrovan;
d)  nije ispunio obaveze u vezi sa plaćanjem direktnih i indirektnih poreza, u skladu sa važećim propisima u BiH ili zemlji u kojoj je registrovan.
U svrhu dokazivanja uslova iz tački a) do d) ponuđač je dužan dostaviti popunjenu I ovjerenu kod nadležnog organa (općina, sud, notar) izjavu koja je sastavni dio tenderske dokumentacije i data je u aneksu. Izjava ne smije biti starija od 30 dana od dana predaje ponude.

6.2.1 Ponuđač koji bude odabran kao najbolji u ovom postupku javne nabavke je dužan dostaviti 

             slijedeće dokaze u svrhu dokazivanja činjenica potvrđenih u izjavi i to: 
a)    Izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u BiH ili zemlji u kojoj je registrovan.;
b) Izvod ili potvrda iz evidncije u kojim se vode činjenice da nije pod stečajem ili likvidacijom ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u BiH ili zemlji u kojoj je registrovan;
c)    Potvrde nadležne poreske uprave ili ukoliko se radi o ponuđaču koji nije registrovan u BiH, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje;
d)  Potvrde nadležnih institucija o uredno izmirenim obavezama po osnovu direktnih I indirektnih poreza.
6.2.2 Dokumenti ili uvjerenja navedena u tački 6.2.1 ne smiju biti stariji od 3 mjeseca računajući od              trenutka dostavljanja ponude. Dokazi koji se zahtjevaju moraju biti originali ili ovjerene kopije.
6.3
Dobavljači trebaju uz ponudu dostaviti dokaz o registraciji u relevantnom profesionalnom ili              trgovačkom registru u zemlji u kojoj su osnovali firmu ili dostaviti posebnu izjavu ili referencu            kojom se dokazuje njihovo pravo da se profesionalno bave određenom djelatnošću.

6.4
Što se tiče ekonomskog i finansijskog stanja, u skladu sa članom 25. Zakona, ponuda će biti odbačena ako dobavljač ne ispuni slijedeće minimalne uslove:

a) ukupan promet u zadnje 2 godine (odnosno početka poslovanja u predmetnom segmentu, ako je dobavljač registrovan, odnosno počeo sa radom prije manje od 2 godine) ne smije biti ispod 500.000,00 KM,

b) ispunjava svoje finansijske obaveze prema poslovnim partnerima i povjeriocima, 
6.5
Ocjena ekonomskog i finansijskog stanja dobavljača će se izvršiti na osnovu slijedeće izjave i dokumenata:
a)   izjavu o ukupnom prometu dobavljača i, kada je to primjereno, o prometu u segmentu    poslovanja koji je predmet ugovora, za posljednje 2 finansijske godine za koje se raspolaže podacima, ili od datuma registracije, odnosno početka poslovanja u predmetnom segmentu, ako je dobavljač registrovan, odnosno počeo sa radom prije manje od 2 godine;

6.6
Što se tiče tehničke i profesionalne sposobnosti, dobavljači trebaju ispuniti slijedeće minimalne uslove:
a) Uspješno iskustvo u realizaciji najmanje 3 ugovora čiji su karakter i kompleksnost slični onima koji se odnose na predloženi ugovor, u prethodnih 3 godine
6.7
Ocjena tehničke i profesionalne sposobnosti dobavljača će se izvršiti na osnovu slijedećih izjava i dokumenata koje dostave dobavljači: 

a)  listu glavnih roba dostavljenih u posljednje 3 godine, sa ukupnim vrijednosnim iznosima, datumima i primaocima, uz izjavu dobavljača roba o dostavljenim robama; 
6.8 Ako je period od registracije/osnivanja dobavljača kraći od perioda za koji ugovorni organ zahtijeva izjave i dokumente koji se odnose na ekonomsko i finansijsko stanje i tehničku i profesionalnu sposobnost dobavljača, dobavljač treba dostaviti dokumente samo za period od svoje registracije/osnivanja. 

6.10
Dokumenti koji su pomenuti pod tačkom 6.2 i 6.3 mogu se dostaviti u originalu ili kopiji ovjerenoj od strane nadležne institucije. Dokumenti koji su pomenuti pod tačkom 6.4, 6.5, 6.6 i 6.7 moraju biti dostavljeni u originalu ili kopiji ovjerenoj od nadležne institucije ili od strane dobavljača, u zavisnosti kako je zahtijevano tenderskom dokumentacijom. U slučaju ozbiljne sumnje u pogledu autentičnosti ili čitljivosti kopije, ugovorni organ može zahtijevati da se dostave dokumenti u originalu. 

6.11
Ugovorni organ će odbaciti ponudu ukoliko je dobavljač koji je dostavio, dao ili namjerava dati sadašnjem ili bivšem zaposleniku ugovornog organa poklon u vidu novčanog iznosa ili u nekom drugom obliku, u pokušaju da izvrši uticaj  na neki postupak ili na odluku ili na sam tok postupka javne nabavke. Ugovorni organ će u pisanoj formi obavijestiti dobavljača i Agenciju za javne nabavke o odbacivanju ponude, te o razlozima za to i o tome će napraviti zabilješku u izvještaju o postupku nabavke.  

6.12
Ugovorni organ može u pisanoj formi tražiti od dobavljača da pojasni dokumente koje je dostavio, s tim da ne mijenja suštinu svoje ponude, i to u roku koji odredi ugovorni organ.

6.13
Dobavljači će biti obaviješteni, što je prije moguće, o odlukama u vezi sa rezultatima postupka, u svakom slučaju u roku od 7 (sedam) dana od dana donošenja odluke. 
   7. OCJENA PONUDA 

Ugovor se dodjeljuje dobavljaču koji je dostavio najbolje ocijenjenu prihvatljivu ponudu. 

Odbit će se ponude koje nisu u skladu sa opisom predmeta javne nabavke.

Da bi se ocijenilo u kojoj mjeri su ponude u skladu sa tehničkim kriterijima, ugovorni organ može predvidjeti da dobavljači dostavite slijedeće:

a)
uzorke, opise i/ili fotografije roba koje će dostaviti, a čiju autentičnost mora ovjeriti dobavljač;
b) potvrde koje izdaju nadležne agencije za kontrolu kvaliteta, kojim se potvrđuje da su robe koje su jasno identificirane po referencama, u skladu sa specifikacijama ili standardima;

                Kriteriji dodjele ugovora  
       7.1    Ekonomski najpovoljnija ponuda.
Ugovor se dodjeljuje kvalifikovanom dobavljaču koji je dostavio najbolje ocijenjenu prihvatljivu ponudu u skladu sa niže navedenim kriterijima. Ponude se ocjenjuju na osnovu slijedećih kriterija 
a) cijena – čija je vrijednost 40 %
b) uslovi i način plaćanja – čija je vrijednost 20 %
c) godina proizvodnje – čija je vrijednost 20 %
d) pređena kilometraža – čija je vrijednost 20 %

Ugovor se dodjeljuje dobavljaču koji je dobio najviši ukupan broj bodova.

Bodovi se dodjeljuju u skladu sa slijedećom formulom: 

 T = P + G + S                
Pri čemu je: 

T – ukupan broj bodova 

P – broj bodova koji je dobio dobavljač za ponuđenu cijenu

G – broj bodova koji je dobavljač dobio za garantirani rok isporuke fco skladište kupca
S – broj bodova koje je dobavljač dobio za uslove i način plaćanja
  1. Cijena 

Maksimalan broj bodova (40) će se dodijeliti dobavljaču koji je predložio najnižu bruto cijenu (uključujući i sve indirektne poreze). Drugi dobavljači će u skladu s tim dobiti manji broj bodova, prema slijedećoj formuli: 

Pri čemu je: 
P – broj bodova koji je dobavljač dobio za ponuđenu cijenu

Pl – najniža cijena koja je ponuđena u postupku nabavke  

Pt – cijena koja je predložena u ponudi koja je predmet ocjene

[70] – maksimalan broj bodova koji je dodijeljen dobavljaču koji je ponudio najnižu cijenu

  2. Uslovi i način plaćanja
Optimalan način plaćanja za ugovorni organ bi bilo plaćanje u 12 jednakih mjesečnih rata.
Maksimalan broj bodova koje dobavljač može dobiti je 20.

Bodovi za uslove i način plaćanja će se dodjeljivati u skladu sa slijedećim:

1. 12 rata              –  20 bodova

2. 11 rata              –  19 bodova

3. 10 rata              –  18 bodova
4.   9 rata              –  17 bodova
5.   8 rata              –  16 bodova
6.   7 rata              –  15 bodova
7.   6 rata              –  14 bodova
8.   5 rata              –  13 bodova
9.   4 rate              –  12 bodova
       10.   3 rate              –  11 bodova
       11.   2 rate              –  10 bodova
       12.   jednokratno plaćanje – 5 bodova.

  3. Godina proizvodnje
Maksimalan broj bodova koje dobavljač može dobiti je 20. 
Kao optimalna godina proizvodnje rabljenog putničkog motornog vozila kategorije M1 uzimaju se vozila proizvedena u periodu 2010. - 2012. Godina.
Bodovi će se dodjeljivati u skladu sa slijedećim:

 1. godina proizvodnje 2012. – 20 bodova
 2. godina proizvodnje 2011. – 15 bodova
 3. godina proizvodnje 2010. – 10 bodova
 4. godine proizvodnje starije od 2010. i mlađe od 2012. godine – 5 bodova.

   4. Pređena kilometraža
Maksimalan broj bodova koje dobavljač može dobiti je 20. 

Kao maksimalno dopustiv broj pređenih kilometara uzima se 170.000 km.
Bodovi će se dodjeljivati u skladu sa slijedećim:
 1. broj pređenih kilometara 0 km-170.000 km – 20 bodova
 2. broj pređenih kilometara 170.000 km – 220.000 km – 15 bodova
 3. broj pređenih kilometara 220.000 km – 270.000 km – 10 bodova
 4. broj pređenih kilometara preko 270.000 km – 5 bodova
            Preferencijalni tretman domaćeg 

7.2
Ugovorni organ obavezno primjenjuje preferencijalni tretman domaćeg (preferencijalni tretman cijene) 
7.3
Preferencijalni tretman cijena će se primjenjivati samo u svrhu poređenja ponuda prilikom ocjene ponuda, 
7.4
Prilikom računanja cijena iz ponuda u svrhu poređenja ponuda, cijena iz domaćih ponuda će biti umanjena za preferencijalni faktor, u skladu sa Odlukom Vijeća ministara Bosne i Hercegovine.
7.5 U smislu ove odredbe, domaće ponude su ponude koje dostave fizička ili pravna lica sa         sjedištem u BiH, osnovana u skladu sa zakonom BiH, u kojima je najmanje 50% ponuđene         robe za izvršenju ugovora porijeklom iz BiH. Ugovorni organ će definisati dokumente kojim se           dokazuje da je roba porijeklom iz Bosne i Hercegovine.
         Zabrana pregovora 
7.6     Sa dobavljačima se neće obavljati nikakvi pregovori u vezi sa ponudama. Međutim, ugovorni organ može od dobavljača tražiti pismenim putem da pojasne svoje ponude, u određenom roku, s tim da ne unose bilo kakve promjene u ponudu.
         Neprirodno niske ponude 

7.7
Ako su dostavljene ponude neprirodno niske u odnosu na ponuđene robe, ugovorni organ će           zahtijevati od dobavljača da opravda ponuđenu cijenu. Ako dobavljač ne dostavi zadovoljavajuće           opravdanje, ugovorni organ ima pravo odbiti takvu ponudu. 

7.8
Da bi dobio obrazloženje za neprirodno nisku cijenu, ugovorni organ u pisanoj formi zahtijeva od
         dobavljača da pruži detaljne informacije o relevantnim sastavnim elementima ponude, uključujući 
          i elemente cijene i kalkulacija. Ugovorni organ će uzeti u obzir objašnjenje:

a)  ekonomičnosti procesa proizvodnje;

b)  tehničkih rješenja koja su odabrana i/ili izuzetno povoljnih uslova koji su na
  raspolaganju dobavljaču za dostavu roba;

c)  originalnosti roba koje dobavljač nudi; 

d)  poštivanja odredbi koje se odnose na zaštitu na radu i radne uslove koji su na snazi na
  lokaciji gdje će se robe dostaviti.

Ispravke grešaka i propusta

7.9
Ugovorni organ će ispraviti bilo koju grešku u ponudi koja je čisto aritmetičke prirode, ukoliko se ista otkrije u toku ocjene ponuda. Ugovorni organ će neodložno dobavljaču uputiti obavještenje o svakoj ispravci i može nastaviti sa postupkom, sa ispravljenom greškom, pod uslovom da je dobavljač to odobrio u roku koji je odredio ugovorni organ. Ako dobavljač ne odobri predloženu ispravku, ponuda se odbacuje i garancija za ponudu, ukoliko postoji, se vraća  ponuđaču.
7.10
Ugovorni organ će ispraviti greške u računanju cijene u slijedećim slučajevima:  
a)    kada postoji razlika između iznosa izraženog u brojevima i riječima - u tom 

                 slučaju prednost ima iznos izražen riječima, osim ukoliko se na taj iznos ne
                 odnosi aritmetička greška;

b) ako postoji razlika između jedinične cijene i ukupnog iznosa koji se dobije 
   množenjem jedinične cijene i količine, jedinična cijena koja je navedena će imati 
   prednost i potrebno je ispraviti konačan iznos;
          c)   ako postoji greška u ukupnom iznosu u vezi sa sabiranjem ili oduzimanjem
                 podiznosa, podiznos će imati prednost, kada se ispravlja ukupan iznos.

Iznosi koji se isprave na taj način će biti obavezujući za dobavljača. Ako ih dobavljač kao takve ne prihvata, njegova ponuda se odbacuje. 

8. INFORMACIJE O ZAŠTITI PRAVA DOBAVLJAČA

8.1    Svaki dobavljač koji ima opravdan interes za ugovor o javnoj nabavci i smatra da je ugovorni            organ u toku postupka dodjele ugovora izvršio povrede Zakona i/ili podzakonskih akata, ima                pravo da uloži prigovor na postupak na način i u roku koji je određen u Zakonu. 

8.2
Prigovor se podnosi ugovornom organu u pisanoj formi u roku od 5 (pet) dana od dana kada je dobavljač saznao ili je trebao saznati da je došlo do povrede Zakona, a najkasnije 1 (jednu) godinu od datuma navodne povrede. 

8.3
Ako ugovorni organ ne razmotri prigovor u roku koji je utvrđen u Zakonu, ili prigovor odbije, podnosilac prigovora može uložiti žalbu u pisanoj formi Uredu za razmatranje žalbi u roku od 5 (pet) dana od prvog radnog dana nakon isteka roka koji je naveden u tački 8.2 ili u slučaju da ugovorni organ odbije prigovor, od dana kada je podnosilac prigovora o tome obaviješten od strane ugovornog organa. Ugovornom organu će se poslati kopija žalbe istovremeno sa njenim podnošenjem Uredu.
9. POTPISIVANJE UGOVORA  

9.1
Ugovorni organ će obavijestiti dobavljača, čija je ponuda izabrana, o datumu i mjestu zaključivanja ugovora.
             Uslovi iz ugovora

9.5
Ugovorni organ zaključuje ugovor sa dobavljačem čija je ponuda odabrana kao najbolja.
10. INFORMACIJE O TENDERSKOJ DOKUMENTACIJI  

10.1  Za tendersku dokumentaciju se ne plaća naknada.
10.2  Zainteresirani dobavljači mogu tražiti pojašnjenje tenderske dokumentacije od ugovornog organa u propisanoj formi
10.3
Ugovorni organ će pripremiti odgovor u propisanoj formi u kojoj će zadržati stvarnu konkurentsku osnovu postupka dodjele ugovora, koji će se dostaviti svim dobavljačima najkasnije 5 (pet) dana prije isteka roka za podnošenje ponuda. Ukoliko je na temelju sadržaja odgovora potrebno mijenjati tendersku dokumentaciju, ugovorni organ će produžiti rok za dostavljanje ponuda i to najmanje za 7 (sedam) dana.

10.4
Ugovorni organ može u svako doba promijeniti tendersku dokumentaciju pod uslovom da su sve izmjene dostupne zainteresiranim dobavljačima isti dan, a najkasnije 5 (pet) dana prije datuma koji je određen kao rok za podnošenje ponuda. Donesena izmjena će biti sastavni dio tenderske dokumentacije.
11. ANEKSI
Slijedeći aneksi su sastavni dio tenderske dokumentacije:

a)  Anex 2 - Obrazac za dostavljanje ponude 
b)  Anex 3 - Obrazac za cijenu ponude 
c)  Anex 4 - Izjavu o prihvatanju općih i posebnih uslova tenderske dokumentacije
d) Anex 5 - Izjavu o ispunjenosti uslova iz člana 45. stav (1) tačaka a) do d) ZJN BiH 

c) Anex 6 - Izjavu o ispunjenosti uslova iz člana 47. stav (1) tačaka a) do d) i stava (4) ZJN BiH
d)  Anex 7 - Izjavu iz člana 52. ZJN BiH
e) Anex 8 - Listu povjerljivih informacija

